
Broj: 01-007/23 

Kakanj, 30.01.2023.godine 

 

OPĆINA KAKANJ 

OPĆINSKI NAČELNIK 

OPĆINSKO VIJEĆE 

 

Predmet: Informacija o radu Udruženja „Razvojni centar općine Kakanj“ za period 03/22-

12/22 

 

Poštovani, 

Ovim putem Vam podnosim informaciju o radu i aktivnostima Udruženja Razvojni centar 

općine Kakanj za period od 01.03.2022. godine do 31.12.2022. godine. 

Promjena rukovodstva 

Naime, 01.03.2022. godine na mjesto direktora Udruženja je stupio Aldin Čatić. Prethodno, 

direktor g. Edin Bjelopoljak je podnio ostavku na ovu poziciju iz ličnih razloga. 

Prilikom početka rada novog odgovornog lica, izvršene su obavezne zakonske promjene u 

registru udruženja pri Ministarstvu pravde BiH, gdje je Udruženje registrovano – promjena 

odgovornog lica i sastava upravnog odbora. Također, izvršene su i promjene u kartonu 

deponovanih potpisa u banci. 

Finansije 

Udruženje Razvojni centar općine Kakanj je udruženje od posebnog značaja za općinu 

Kakanj, te shodno tome ima direktno finansiranje od strane Općine Kakanj. Prethodne godine, 

imali smo predviđeni budžet u iznosu od 33.600,00 KM. Izvještaji o utrošenim sredstvima po 

osnovu našeg predviđenog budžeta su dostavljeni Službi za privredu, urbanizam i zaštitu 

okoline Općine Kakanj. Ukupan iznos sredstava koji smo iskoristili za poslovanje u periodu 

01/22-12/22 iznosi: 27.568,44 KM. Budžet je iskorišten za plate (plata direktora, kao jedinog 

uposlenika), za troškove održavanja kancelarije, higijenskih potrepština, nabavke 

kancelarijskog materijala, te za ostale troškove (posjete drugim razvojnim agencijama, 

seminarima itd.) 

U nastavku možete vidjeti kratak tabelarni pregled utrošenih sredstava. 

Vrsta troška Iznos u KM 

Materijalni troškovi 3.051,03 

Plate i naknade 24.367,41 

Ostali troškovi 150,00 

UKUPNO 27.568,44 

  

Poslovne aktivnosti 

U toku prethodne godine poduzeli smo niz različitih razvojnih aktivnosti, od kojih se možemo 

pohvaliti kvalitetnom i plodonosnom saradnjom sa lokalnim privrednim subjektima, 

nevladinim organizacijama, javnim preduzećima, obrazovnim institucijama, te sportskim 

klubovima u domenu pisanja projektnih prijedloga i projekt menadžmenta. Naravno, stalna 

saradnja sa Općinom Kakanj je i ove godine bila na zavidnom nivou. Pored lokalnih 

subjekata, kroz različite forme komunikacije uspjeli smo ostvariti saradnju sa drugim 

lokalnim razvojnim agencijama u okruženju, od čega posebno izdvajamo TRA – Tešanjska 

razvojna agencija, RAŽ – Razvojna agencija Žepče.  

Također, sa načelnikom općine Kakanj g. Mirnesom Bajtarevićem smo prisustvovali sastanku 

u Direkciji za europske integracije BiH (DEI) na kojem smo razgovarali o potencijalima i 

mogućnostima apliciranja na projekte finansirane od strane EU. Više o navedenim 

aktivnostima možete pročitati u nastavku. 

Projekti i drugi oblici direktne saradnje 

Privreda 

Javni poziv Programa podrške razvoju konkurentnosti privrede (investiranje u opremu, obuke 

radne snage, promocija i sajmovi, standardi I kontrola kvalitete, patenti)“ za 2022. godinu 

Ministarstva privrede ZDK. 

Za ovaj Javni poziv pripremili smo dvije (2) aplikacije za privredne subjekte sa područja 

općine Kakanj, ciljano obzirom na uslove javnog poziva, subjekte koji se bave proizvodnom 

djelatnošću SIM Komerc d.o.o. i Ideal d.o.o. Projekat nabavke opreme za povećanje 

kapaciteta pogona za proizvodnju za Sim Komerc d.o.o. je bio uspješan. 

Ukupni iznos odobrenih sredstava za sufinansiranje je iznosio 19.698,10 KM. Kroz projekat 

su također zaposlene 2 (dvije) osobe. 

Javni pozivi Federalnog ministarstva razvoja, poduzetništva i obrta za 2022. Godinu 

- Javni poziv „Jačanje konkurentnosti malih i srednjih preduzeća“ 

Asistenciju u pripremi aplikacija smo pružili ka ukupno 4 (četiri) firme (d.o.o.) koje su 

aplicirale sa projektnim prijedlozima – Delibašić poliuretani d.o.o.; SIM Komerc d.o.o.; 

Industrija 4B d.o.o., te INKOS Export Import d.o.o. 

Dvije aplikacije su bile uspješne - Delibašić poliuretani d.o.o.(30.000,00 KM) i  SIM Komerc 

d.o.o.(19.650,55 KM), a obe su se ticale nabavke opreme za proizvodne pogone pomenutih 

firmi.  

Ukupni iznos odobrenih sredstava za sufinansiranje je iznosio 49.650,55 KM. Kroz projekte 

su također zaposlene 4 (četiri) osobe. 

- Javni poziv "Poticaj za razvoj obrta i srodnih djelatnosti" 

U okviru ovog Javnog poziva firmi Delta Therm smo pripremili projektnu aplikaciju koja je 

bila uspješna. Projekat je podrazumjevao nabavku opreme – mašine za obavljanje djelatnosti 

podnosioca prijave.  

Ukupni iznos odobrenih sredstava za sufinansiranje je iznosio 8.000,00 KM. Kroz projekat je 

također zaposlena 1 (jedna) osoba. 

 

Javni poziv ministarstva za boračka pitanja ZDK . „Prvi Biznis“ – programi 

samozapošljavanja i zapošljavanja boračke populacije 

Za ovaj javni poziv pripremili smo aplikacije i izradili biznis planove za 2 (dva) 

novoregistrovana subjekta iz Kaknja, i to U.O. MB Gradnja i Samostalni poljoprivrednik 

Osman Selimović. Obe aplikacije su podrazumjevale samozapošljavanje aplikanata. 

Ukupni iznos odobrenih sredstava je iznosio 16.000,00 KM (2 x 8.000,00).  

 

Federalni zavod za zapošljavanje – programi sufinansiranja zapošljavanja 2022.  

U okviru ovog Javnog poziva poslali smo jednu prijavu za firmu Finesa d.o.o. Kakanj. Prijava 

je bila uspješna i podrazumjevala je sufinansiranje zapošljavanja 1 (jedne) osobe (VSS). 

Projekat „Pokreni svoj posao u Kaknju“ 

Za naš lokalni program samozapošljavanja pružili smo asistenciju 2 (dva) subjekta u pripremi 

njihovih aplikacija, izradivši biznis planove za iste. U pitanju su subjekti U.O. MB Gradnja i  

Sigma developement vl. Ahmed Gluhić. Obe aplikacije su bile uspješne.  

 

Fond za zaštitu okoliša - JAVNI KONKURS za dodjelu sredstava za realizaciju programa, 

projekata i sličnih aktivnosti iz područja zaštite okoliša za 2022. 

Firmi Dash d.o.o. Kakanj smo pružili asistenciju u pripremi aplikacije na ovaj Javni poziv. 

Trenutno, još uvijek nisu poznati rezultati javnog poziva. Aplikacija je podrazumjevala izradu 

energijskog audita, projektno-tehničke dokumentacije za utopljavanje zgrada u Kaknju. 

 

Challenge 2 Change – Javni poziv Challenge fonda za prijavu inovativnih projektnih ideja 

U okviru Javnog poziva Chalenge 2 Change 3.0 izvršili smo prijavu jednog privrednog 

subjekta iz Kaknja sa projektnom aplikacijom i to Global Energy d.o.o. Kakanj. Aplikacija je 

podrazumjevala nabavku opreme za izgradnju fotonaponske elektrane u vrijednosti od 

10.000,00 EUR. Rezultati ovog javnog poziva još uvijek nisu poznati. 

 

Investicije 

Firmi Global Energy d.o.o. Kakanj smo asistirali u pripremi dokumentacije za ishodovanje 

energetske dozvole, kao i ishodovanje dozvole za gradnju (obe dozvole su izdate od strane 

nadležnih organa), sve vezano za investiciju u izgradnju fotonaponske elektrane „Global 

Energy 1“ izlazne snage 120 kW, koja će biti smještena na lokalitetu Dumanac. 

Investitor Kadrić – obdanište – Investitoru (stranom) koji ima namjeru graditi objekat sa 

namjenom obdaništa za djecu predškolskog uzrasta, asistirali smo u pripremi dokumentacije 

za ishodovanje dozvole za gradnju, koja je bila uspješna. Trenutno, u toku su pregovori za 

ugovor o građenju predmetnog objekta. Objekat ima bruto površinu preko 1000 m² i kapacitet 

za nešto manje od 100 djece. Planira se izgraditi moderan i kvalitetan objekat koji će  posao 

brige o djeci podići na viši nivo. 

Za firmu „MODUS Projekt“ d.o.o. izvršili smo pripremu dokumentacije za registraciju 

poslovne jedinice van općine Kakanj. U okviru svojih poslovnih aktivnosti firma se odlučila 

regostrovati poslovnu jedinicu u gradu Visoko. Registracija je bila uspješna i poslovna 

jedinica uspješno posluje. 

Nevladine organizacije 

U saradnji sa Savezom poljoprivrednih udruženja – Kakanjska poljoprivreda KAP izradili 

smo projektnu aplikaciju za Javni poziv „Podrška projektima u poljoprivredi“ Ministarstva 

poljoprivrede, šumarstva i vodoprivrede ZDK, koja je bila uspješna, te za koju su Savezu 

KAP odobrena sredstva u iznosu od 12.500,00 KM (ukupna vrijednost projekta 

17.500,00KM). Projekat podrazumjeva nabavku poljoprivredne mehanizacije čiji će korisnici 

biti poljoprivredna udruženja sa područja općine Kakanj. Općina Kakanj je obezbijedila 

sufinansiranje za ovaj projekat u iznosu od 5.000,00 KM. Ovaj projekat je trenutno u fazi 

implementacije. 

 

Za Udruženje osoba oboljelih od dijabetesa „Slatki život“ Kakanj – pripremili smo 2 (dvije) 

aplikacije za donacije – BH Telecom d.d. i BH Pošta d.o.o.. Nažalost, nijedna od aplikacija 

nije bila uspješna. 

 

EU4Agri – Javni poziv za diverzifikaciju ekonomskih i socijalnih aktivnosti u ruralnim 

područjima – Savez poljoprivrednih udruženja KAP, Crveni križ općine Kakanj, Udruženje 

žena  TRST – Općina Kakanj 

U saradnji sa Općinom Kakanj i općinskim načelnikom koji je inicirao aktivnosti na prijavi na 

gore navedeni Javni poziv, učestvovali smo u pripremi aplikacije koju je podnijela Općina 

Kakanj zajedno sa još tri udruženja sa područja općine Kakanj, i to Savez „KAP“, Crveni križ 

Kakanj i Udruženje žena „TRST“. Projekat ima ukupnu vrijednost od  67.150,31 KM i u 

okviru istog su planirane aktivnosti poput adaptacije i renoviranja prostornih kapaciteta u tri 

mjesne zajednice sa područja općine Kakanj, nabavke različite vrste opreme za ekonomske i 

socijalne aktivnosti u ruralnim sredinama (komposteri, stolovi, stolice, laptopi, sportska 

oprema, ormarići za prvu pomoć i sl.), održavanje različitih radionica i edukacija u prostorima 

koji će biti renovirani, izradu web shopa za prodaju poljoprivrednih proizvoda itd. Općina 

Kakanj je obezbijedila sufinansiranje za ovaj projekat u iznosu od 16.787,58 KM. 

Trenutno, iščekujemo rezultate ovog javnog poziva. Ukupan iznos potraživanih sredstava od 

donatora iznosi 50.362,75 KM.  

Sportski klubovi 

Za Fudbalski klub Rudar Kakanj smo u mjesecu junu 2022. godine izradili projektnu 

aplikaciju prema Federalnom Ministarstvu kulture i sporta, u okviru Transfera za sport od 

značaja za Federaciju. Projektna aplikacija bila je usmjerena na na dio javnog poziva koji je 

podrazumjevao sufinanciranje izgradnje, rekonstrukcije i opremanje sportskih objekata.  

Konkretno, projekat podrazumjeva pripremne građevinske faze izgradnje i opremanja 

pomoćnog stadiona sa umjetnom travom na prostoru stadiona FK Rudar Kakanj. Projektna 

aplikacija je bila uspješna, te su FK Rudar odobrena sredstva u iznosu od 30.000.00 KM na 

ime ovog projekta. Općina Kakanj je obezbijedila sufinansiranje za ovaj projekat u iznosu od 

10.000,00 KM. Ovaj projekat je trenutno u fazi implementacije. 

 

Obrazovne institucije 

Za Gimnaziju „Muhsin Rizvić“ Kakanj – izvršili smo pripremu projektne aplikacije (u 

potpunosti) „ Adaptacija i opremanje prostorija gimnazije „Muhsin Rizvić“ Kakanj“. Projekat 

podrazumjeva potpuno renoviranje svih učionica i prostorija (zbornice, hodnika, toaleta) 

unutar zgrade gimnazije, te nabavku novih stolova i stolica, nabavku modernih nastavnih 

pomagala, projektora, pametnih tabli i sl. Također, projektom je planirana nabavka 

Reciklomata i kanti za selektivno sortiranje otpada. Projektna aplikacija je predata prema 

Ministarstvu za obrazovanje, nauku, kulturu i sport ZDK – Vrijednost projekta  

379.948,84KM. Trenutno se čeka očitovanje Ministarstva, a poduzete su i aktivnosti na 

iznalaženju drugih potencijalnih donatora. Projekat su odlučili kao partneri podržati Općina 

Kakanj i firma Plama Pur BH d.o.o. Kakanj.  

 

Općina Kakanj 

Učešće u provedbi projekta „Program podrške zaštiti ljudskih prava – Razvoj poduzetništva i 

zapošljavanje marginaliziranih grupa žena“  -  USAID. Kao dio tima i kao član komisije 

direktor Razvojnog centra je učestvovao u gore navedenom projektu putem kojeg je 

obezbjeđeno finansiranje 8 (osam) biznisa, registracija, poslovni troškovi i nabavka opreme i 

sredstava za rad za osam marginaliziranih žena sa područja općine Kakanj. U okviru provedbe 

održali smo dvije konsultativne prezentacije u prostorijama Info centra općine Kakanj za 

zainteresovane aplikantice, a sve u saradnji sa Službom za privredu, urbanizam i zaštitu 

okoline općine Kakanj. 

CARITAS – projekat „Local economic developement (LED) – Lokalni ekonomski razvoj 

(LER)“ – učešće u provedbi aktivnosti sa Općinom Kakanj. Kao dio tima i kao kontakt osoba 

za predmetni projekat direktor je učestvovao na info sesiji održanoj u Zenici, te na sastanku sa 

privrednicima i predstavnicima Caritasa Švicarske u Općini Kakanj u čijoj smo organizaciji 

učestvovali. 

Prezentacija kakanjske privrede prilikom posjete Općine Gebze – prilikom posjete delegacije 

Općine Gebze, Republika Turska izradili smo i prezentovali gostima privredne subjekte i 

privredne potencijale općine Kakanj, te učestvovali u posjetama privrednim subjektima. 

EDUKACIJE – seminari, webinari i info sesije 

U toku godine, kao organizacija učestvovali smo na većem broju seminara, info sesija i 

webinara koji se tiču djelokruga rada Udruženja Razvojni centar općine Kakanj. Kao 

najbitnije izvojili bismo učešće na petodnevnom „Ciklusu radionica o pripremi i provedbi 

projekata financiranih iz EU fondova“ održanom u Hotelu Holiday u Sarajevu, u organizaciji 

Udruge za demokratsko društvo Zagreb, Republika Hrvatska, te učešće na trodnevnom 

„Treningu o upravljanju projektnim ciklusom“ održanom u Hotelu Kardial u Banjoj Vrućici, 

u organizaciji Direkcije za europske integracije BiH. Obe pomenute edukacije su bile 

besplatne, te su organizatori snosili sve troškove osim prevoza.   

 

POSJETE 

Kada su u pitanju posjete i sastanci možemo se pohvaliti redovnom i veoma dobrom 

komunikacijom sa svim organima Općine Kakanj, javnim preduzećima u općini Kakanj, 

stručnim službama Općine Kakanj, privrednim subjektima iz privatnog sektora, drugim NVO 

u Kaknju, kao i sa svim ostalim faktorima razvoja koji djeluju u našoj općini. Sa pobrojanima 

imamo redovnu komunikaciju i saradnju, te shodno tome obavljamo redovne posjete i 

sastanke. Od bitnijih izdvojićemo: 

- Posjeta Direkciji za europske integracije BiH sa načelnikom Općine Kakanj  

g. Mirnesom Bajtarevićem, 

- Posjeta RAŽ – Razvojna agencija Žepče i učešće na Gospodarskom forumu Žepče i 

susretima privrednika, 

- Posjeta TRA – Tešanjska razvojna agencija 

 

INFORMISANJE 

Kada su u pitanju javni pozivi od interesa za subjekte sa područja općine Kakanj, kao i ostale 

informacije (ankete, upiti, obavještenja) redovno vršimo obavještavanje svih subjekata putem 

e-maila i facebook stranice Razvojnog centra općine Kakanj. 

ZAKLJUČAK 

Ukupan iznos odobrenih sredstava po aplikacijama u kojima je učestvovao Razvojni centar 

Općine Kakanj sa viših nivoa vlasti iznosi 135.848,65 KM (u prosjeku 443,94 KM dnevno). 

Kroz projekte osigurano zapošljavanje i samozapošljavanje ukupno 10 osoba (u prosjeku 1 

osoba mjesečno). Rezultate za 3 (tri) projekta ukupne vrijednosti 466.649,15 KM očekujemo 

u tekućoj godini. Učestvovali smo u pripremi investicija u našu općinu u vrijednosti cca. 1.5 

miliona KM. Ostvarili smo dobru saradnju sa različitim subjektima i organizacijama na 

lokalnom, regionalnom i državnom nivou. Pripremamo i ojačavamo različite kapacitete koji 

imaju za cilj pripremiti aplikacije za projekte finansirane od strane Evropske Unije. 

U nadi da ćete uvidjeti i prepoznati rad i trud koji je uložen u aktivnosti koje smo ovdje 

opisali, srdačno Vam se zahvaljujemo. 

 

         Direktor: 

        ______________________ 

         Aldin Čatić 

 

 


